
JABATAN AKAUNTAN NEGARA MALAYSIA
KEMENTERIAN KEWANGAN MALAYSIA

PELUNCURAN SISTEM TERIMAAN ELEKTRONIK KERAJAAN
PERSEKUTUAN (iPAYMENT) SELARI DENGAN
TRANSFORMASI DIGITAL SEKTOR AWAM

PUTRAJAYA — YAB Dato’ Seri Anwar lbrahim, Perdana Menteri dan Menteri
Kewangan, telah menyempurnakan peluncuran Sistem Terimaan Elektronik
Kerajaan Persekutuan (iPayment) hari ini.

Seperti diumumkan di Belanjawan 2025, iPayment merupakan sistem terimaan
elektronik bersepadu yang dibangunkan bersama oleh Jabatan Akauntan
Negara Malaysia (JANM), selaras dengan dasar kerajaan ke arah memacu
transformasi digital sektor awam ke arah komuniti tanpa tunai.

Sistem ini disediakan untuk kegunaan agensi Kerajaan Persekutuan yang
masih belum mempunyai sistem terimaan elektronik bagi menguruskan
pembayaran oleh awam terhadap perkhidmatan yang ditawarkan kerajaan.

Sebelum ini, setiap agensi Kerajaan perlu membangunkan sistem pembayaran
tanpa tunai secara individu. Dengan iPayment, semua agensi kini dapat
menyediakan perkhidmatan pembayaran elektronik tanpa kos pembangunan
tambahan.

Turut hadir pada majlis berkenaan ialah Menteri Kewangan Il YB Senator Datuk
Seri Amir Hamzah Azizan, Timbalan Menteri Kewangan YB Lim Hui Ying, Ketua
Setiausaha Negara Tan Sri Shamsul Azri bin Abu Bakar, Ketua Pengarah
Perkhidmatan Awam Tan Sri Wan Ahmad Dahlan bin Abdul Aziz, Ketua
Setiausaha Perbendaharaan Datuk Johan Mahmood Merican, Akauntan
Negara Malaysia Puan Nor Yati binti Ahmad dan Ketua-ketua Setiausaha
Kementerian.

IPayment boleh diakses melalui tiga saluran pembayaran iaitu portal, kaunter
(point of sale) dan aplikasi mudah alih. Sistem ini memberi pilihan kepada
pelanggan untuk membuat pembayaran kepada Kerajaan secara dalam talian
dengan menggunakan mod pembayaran seperti kad debit, kad kredit, kad




prabayar, perbankan internet (DuitNow Online Banking/Wallets), kod QR
(DuitNow QR) dan juga e-dompet.

iPayment adalah inisiatif ePembayaran di bawah Rangka Tindakan Ekonomi
Digital Malaysia (MyDIGITAL) dan Pelan Strategik Pendigitalan Sektor Awam
2021-2025. la juga merupakan projek yang dipantau oleh Pasukan Petugas
Khas Reformasi Agensi (STAR) yang dipengerusikan oleh Ketua Setiausaha
Negara di bawah inisiatif ‘Pelaksanaan Pembayaran Tanpa Tunai Agensi
Kerajaan Secara Bersepadu’. Pelaksanaan sistem ini menunjukkan komitmen
jitu untuk meningkatkan akauntabiliti terimaan kerajaan yang lebih telus dan
selamat di persekitaran digital.

IPayment mula dibangunkan pada awal tahun 2022 dengan Fasa 1 melibatkan
saluran portal yang telah bermula pada 1 Mac 2024. Manakala, pelaksanaan
Fasa 2 adalah pada 1 Februari 2025 dengan tambahan saluran kaunter dan
aplikasi mudah alih. Kementerian/agensi perintis yang telah menggunakan
sistem ini adalah:-

I. Jabatan Perdana Menteri - Jabatan Perkhidmatan Awam (JPA)
ii. Kementerian Kewangan - Jabatan Akauntan Negara Malaysia
(JANM)
lii. Kementerian Pendidikan Tinggi - Jabatan Pendidikan Politeknik dan
Kolej Komuniti
Iv. Kementerian Kesihatan - Hospital Tuanku Ampuan Najihah (HTAN)
. Kementerian Kesihatan - Institut Kesihatan Negara
I. Kementerian Sumber Asli dan Kelestarian Alam - Jabatan Perhutanan
Semenanjung Malaysia (JPSM)
vii. Kementerian Pertanian dan Keterjaminan Makanan - Jabatan
Perikanan (DOF)
viii. Kementerian Perdagangan Dalam Negeri dan Kos Sara Hidup -
Bahagian Penguatkuasa

FACT SHEET

SISTEM TERIMAAN ELEKTRONIK KERAJAAN PERSEKUTUAN
(iIPAYMENT)

1. Objektif

* Menyediakan sistem terimaan elektronik untuk kegunaan Pejabat
Pemungut di Kementerian/Jabatan Kerajaan Persekutuan.
Meningkatkan penggunaan e-pembayaran bagi perkhidmatan Kerajaan
Persekutuan untuk memastikan transaksi yang cekap, telus dan tepat
pada masa.

Memastikan pengurusan dan perakaunan terimaan elektronik yang
efektif dan efisien di Kerajaan Persekutuan.

. Agensi Sasaran

Tidak mempunyai sistem terimaan sendiri dan operasi manual.
Tiada keperluan membangunkan sistem kerana kutipan terimaan
yang rendah.

Belum melaksanakan e-pembayaran.

Tiada modul bayaran oleh pelanggan dalam sistem operasi atau
sistem pengebilan sedia ada.

. Saluran Pembayaran

Portal, kaunter dan aplikasi mudah alih.

. Mod Bayaran

Kad kredit, kad debit, kad prabayar, perbankan internet (DuitNow Online
Banking/Wallet), kod QR (DuitNow QR) dan e-dompet.




5. Kelebihan iPayment dari perspektif rakyat:

Pembayaran rentas sempadan negara tanpa batas waktu boleh
dibuat mengikut kesesuaian pelanggan tanpa hadir ke pejabat
Agensi Kerajaan.

iPayment turut memberi keselesaan kepada pelanggan dengan
menjimatkan masa dan kos kepada pelanggan.

Pelanggan mempunyai pelbagai pilihan saluran dan mod
pembayaran iaitu menggunakan kad debit, kad kredit, kad
prabayar, perbankan internet, kod QR dan e-dompet.

Kelebihan iPayment dari perspektif Kerajaan:

Meningkatkan  penggunaan e-pembayaran bagi semua
perkhidmatan Kerajaan Persekutuan untuk memastikan transaksi
yang cekap, telus dan tepat pada masa serta pengurusan
perakaunan terimaan elektronik yang efektif dan efisien;

Pembangunan sistem terimaan satu sistem dipusatkan kepada
Jabatan Akauntan Negara Malaysia (JANM) yang boleh berintegrasi
terus dengan sistem utama kewangan dan perakaunan Kerajaan
Persekutuan iaitu Government Financial Management Accounting System
(IGFMAS).

Penjimatan wang Kerajaan kerana bagi Kementerian/Agensi yang belum
melaksanakan terimaan secara elektronik tidak perlu membangunkan
sistem sendiri. Dengan cara ini, kos pembangunan dan penyelenggaraan
yang perlu ditanggung oleh Kerajaan dapat dikurangkan. Dengan inisiatif
IPayment ini, penjimatan ini seterusnya dapat disalurkan kepada
perbelanjaan lain yang lebih penting;

IPayment menjadi pelengkap kepada pelaksanaan tanpa tunai di
Agensi Kerajaan dalam menyokong usaha pembudayaan
cashless society dalam sektor awam. Secara tidak langsung,
pelaksanaan iPayment dapat meningkatkan mutu penyampaian
perkhidmatan awam; dan




Sistem iPayment dapat meminimumkan risiko kehilangan wang awam
disebabkan kecuaian atau kecurian. Di samping itu, iPayment dapat
mengurangkan masalah pengurusan tunai dan mengurangkan kos
pengendalian tunai.

